
shrI subrahmaNyahRidaya stotraM

ಶ್ರೀಸುಬ್ರಹ್ಮಣ್ಯಹೃದಯಸ್ತೋತ್ರಂ

ಅಸ್ಯ ಶ್ರೀ ಸುಬ್ರಹ್ಮಣ್ಯ ಹೃದಯ ಸ್ತೋತ್ರಮಹಾಮಂತ್ರಸ್ಯ,
ಪರಬ್ರಹ್ಮ ಋಷಿಃ .ದೇವೀ ಗಾಯತ್ರೀ ಛಂದಃ . ಶ್ರೀಸುಬ್ರಹ್ಮಣ್ಯೋ ದೇವತಾ .

ಸೌಃ ಬೀಜಂ .ಪ್ರೀಂ ಶಕ್ತಿಃ . ಶ್ರೀಸುಬ್ರಹ್ಮಣ್ಯೇಶ್ವರಃ ಕೀಲಕಂ .

ಶ್ರೀ ಸುಬ್ರಹ್ಮಣ್ಯೇಶ್ವರಪ್ರಸಾದಸಿದ್ಧ್ಯರ್ಥೇ ಜಪೇ ವಿನಿಯೋಗಃ ..
.. ಕರನ್ಯಾಸಃ ..
ಓಂ ಸುಬ್ರಹ್ಮಣ್ಯಾಯ ಅಂಗುಷ್ಟಾಭ್ಯಾಂ ನಮಃ .
ಷಣ್ಮುಖಾಯ ತರ್ಜನೀಭ್ಯಾಂ ನಮಃ .
ಶಕ್ತಿಧರಾಯಮಧ್ಯಮಾಭ್ಯಾಂ ನಮಃ .
ಷಡ್ತ್ರಿಂಶತ್ಕೋಣಾಯ ಅನಾಮಿಕಾಭ್ಯಾಂ ನಮಃ .
ಸರ್ವತೋಮುಖಾಯ ಕನಿಷ್ಠಿಕಾಭ್ಯಾಂ ನಮಃ .
ತಾರಕಾಂತಕಾಯ ಕರತಲ ಕರಪೃಷ್ಠಾಭ್ಯಾಂ ನಮಃ ..
..ಹೃದಯಾದಿ ನ್ಯಾಸಃ ..
ಓಂ ಸುಬ್ರಹ್ಮಣ್ಯಾಯ ಹೃದಯಾಯ ನಮಃ .
ಷಣ್ಮುಖಾಯ ಶಿರಸೇ ಸ್ವಾಹಾ .

ಶಕ್ತಿಧರಾಯ ಶಿಖಾಯೈ ವಷಟ್ .

ಷಡ್ತ್ರಿಂಶತ್ಕೋಣಾಯ ಕವಚಾಯ ಹುಂ .

ಸರ್ವತೋಮುಖಾಯ ಅಸ್ತ್ರಾಯ ಫಟ್ .

ತಾರಕಾಂತಕಾಯ ಭೂರ್ಭುವಃಸುವರೋಮಿತಿ ದಿಗ್ಬಂಧಃ ..
..ಧ್ಯಾನಂ ..

ಧ್ಯಾನಂ-
ಷಡ್ವಕ್ತ್ರಂ ಶಿಖಿವಾಹನಂ ತ್ರಿನಯನಂ ಚಿತ್ರಾಂಬರಾಲಂಕೃತಂ
ವಜ್ರಂ ಶಕ್ತಿಮಸಿಂ ತ್ರಿಶೂಲಮಭಯಂ ಖೇಟಂ ಧನುಶ್ಚಕ್ರಕಂ .

ಪಾಶಂ ಕುಕ್ಕುಟಮಂಕುಶಂ ಚ ವರದಂ ದೋರ್ಭಿರ್ದಧಾನಂ ಸದಾ
ಧ್ಯಾಯಾಮೀಪ್ಸಿತ ಸಿದ್ಧಿದಂ ಶಿವಸುತಂ ಶ್ರೀದ್ವಾದಶಾಕ್ಷಂ ಗುಹಂ ..

ಲಮಿತ್ಯಾದಿ ಪಂಚಪೂಜಾ .

ಸತ್ಯಲೋಕೇ ಸದಾನಂದೇ ಮುನಿಭಿಃ ಪರಿವೇಷ್ಟಿತಂ .

ಪಪ್ರಚ್ಛುರ್ಮುನಯಃ ಸರ್ವೇ ಬ್ರಹ್ಮಾಣಂ ಜಗತಾಂ ಗುರುಂ .. 1..

ಭಗವನ್ಸರ್ವಲೋಕೇಶ ಸರ್ವಜ್ಞ ಕಮಲಾಸನ .

ಸದಾನಂದ ಜ್ಞಾನಮೂರ್ತೇ ಸರ್ವಭೂತಹಿತೇ ರತ .. 2..

ಬಹುಧಾ ಪ್ರೋಕ್ತಮೇತಸ್ಯ ಗುಹಸ್ಯ ಚರಿತಂ ಮಹತ್ .

ಹೃದಯಂ ಶ್ರೋತುಮಿಚ್ಛಾಮಃ ತಸ್ಯೈವ ಕ್ರೌಂಚಭೇದಿನಃ .. 3..
ಬ್ರಹ್ಮೋವಾಚ-

ಶೃಣ್ವಾಂತು ಮುನಯಃ ಸರ್ವೇ ಗುಹ್ಯಾದ್ಗುಹ್ಯತರಂ ಮಹತ್ .

ಸುಬ್ರಹ್ಮಣ್ಯಸ್ಯ ಹೃದಯಂ ಸರ್ವಭೂತಹಿತೋದಯಂ .. 4..

ಸರ್ವಾರ್ಥಸಿದ್ಧಿದಂ ಪುಣ್ಯಂ ಸರ್ವಕಾರ್ಯೈಕ ಸಾಧನಂ .

ಧರ್ಮಾರ್ಥಕಾಮದಂ ಗುಹ್ಯಂ ಧನಧಾನ್ಯಪ್ರವರ್ಧನಂ .. 5..

ರಹಸ್ಯಮೇತದ್ದೇವಾನಾಂ ಅದೇಯಂಯಸ್ಯ ಕಸ್ಯಚಿತ್ .

ಸರ್ವಮಿತ್ರಕರಂ ಗೋಪ್ಯಂ ತೇಜೋಬಲಸಮನ್ವಿತಂ .. 6..

ಪ್ರವಕ್ಷ್ಯಾಮಿ ಹಿತಾರ್ಥಂ ವಃ ಪರಿತುಷ್ಟೇನ ಚೇತಸಾ .

ಹೃತ್ಪದ್ಮಕರ್ಣಿಕಾಮಧ್ಯೇ ಧ್ಯಾಯೇತ್ಸರ್ವಮನೋಹರಂ .. 7..

ಸುವರ್ಣಮಂಟಪಂದಿವ್ಯಂ ರತ್ನತೋರಣರಾಜಿತಂ .

ರತ್ನಸ್ತಂಭ ಸಹಸ್ರೈಶ್ಚ ಶೋಭಿತಂ ಪರಮಾತ್ಭುತಂ .. 8..

ಪರಮಾನಂದನಿಲಯಂ ಭಾಸ್ವತ್ಸೂರ್ಯಸಮಪ್ರಭಂ .

ದೇವದಾನವಗಂಧರ್ವಗರುಡೈರ್ಯಕ್ಷಕಿನ್ನರೈಃ . .. 9..
ಸೇವಾರ್ಥಮಾಗತೈಸ್ಸಿದ್ಧೈಃ ಸಾಧ್ಯೈರಧ್ಯುಷಿತಂ ಸದಾ .

ಮಹಾಯೋಗೀಂದ್ರ ಸಂಸೇವ್ಯಂ ಮಂದಾರತರುಮಂಡಿತಂ .. 10..

ಮಾಣಿಕ್ಯ ವಿದ್ರುಮೈಶ್ಚೈವ ಮಹಾ ಶ್ರೀಭಿರುಂಚಿತಂ .

ತನ್ಮಧ್ಯೇಽನಂತರತ್ನಶ್ರೀ ಜಟಾಮಕುಟ ಶೋಭಿತಂ .. 11..

ರತ್ನಸಿಂಹಾಸನಂ ದಿವ್ಯಂ ರವಿಕೋಟಿಸಮಪ್ರಭಂ .

ಸರ್ವಾಶ್ಚರ್ಯಾಮಯಂ ಪುಣ್ಯಂ ಸರ್ವರತ್ನ ಪರಿಷ್ಕೃತಂ .. 12..

ತನ್ಮಧ್ಯೇಷ್ಟದಲಂಪದ್ಮಂ ಉದ್ಯತ್ಸೂರ್ಯಾ ಪ್ರಭೋದರಂ .

ನಿಗಾಮಾಗಮರೋಲಂಬಂ ಲಂಬಕಂ ಚಿತ್ಸ್ವರೂಪಿಣಿಂ .. 13..

ವಿದ್ಯಾ ಜ್ಯೋತಿರ್ಮಯಂ ದಿವ್ಯಂ ದೇವತಾಭಿರ್ನಮಸ್ಕೃತಂ .

ದೇದೀಪ್ಯಮಾನಾ ರುಚಿಭಿರ್ವಿಶಾಖಂ ಸುಮನೋಹರಂ .. 14..

ತನ್ಮಧ್ಯೇ ಸರ್ವಲೋಕೇಶಂ ಧ್ಯಾಯೇತ್ಸರ್ವಾಂಗಸುಂದರಂ .

ಅನಂತಾದಿತ್ಯಸಂಕಾಶ ಮಾಶ್ರಿತಾಭೀಷ್ಟದಾಯಕಂ .. 15..

ಅಚಿಂತ್ಯಜ್ಞಾನವಿಜ್ಞಾನತೇಜೋಬಲಸಮಾರ್ಜಿತಂ .

ಸರ್ವಾಯುಧ ಧರಂ ವೀರಂ ಸರ್ವಾಶ್ಚರ್ಯಾಮಯಂ ಗುಹಂ .. 16..

ಮಹರ್ಹ ರತ್ನಖಚಿತಂ ಷಟ್ಕಿರೀಟವಿರಾಜಿತಂ .

ಶಶಾಂಗಾರ್ಧ ಕಲಾರಮ್ಯ ಸಮುದ್ಯದ್ಮೌಲಿಭೂಷಣಂ .. 17..

ಸಂಪೂರ್ಣ ಚಂದ್ರಸಾಹಸ್ರ ಸಮುದ್ಯದ್ವದನೋಜ್ವಲಂ .

ವಿಶಾಲ ಫಾಲ ಲಲಿತಂ ವಿಲೋಲಾಲಕ ಭೂಷಣಂ .. 18..

ಮದನೋಜ್ವಲ ಕೋದಂಡ ಮಂಗಲ ಭ್ರೂ ವಿರಾಜಿತಂ .

ವಿಸ್ತೀರ್ಣರೂಪತೇಜಸಂ ವಿಲಸತ್ದ್ವಾದಶೇಕ್ಷಣಂ .. 19..

ಚಾರುಶ್ರೀವರ್ಣ ಸಂಪೂರ್ಣ ಕರ್ಣಶೋಭಾಭಿಭಾಸುರಂ .

ಮಣಿ ಪ್ರಭಾ ಮಯೂರ ಶ್ರೀ ಸ್ಫುರನ್ಮಕರಕುಂಡಲಂ .. 20..

ಲಸತ್ ದರ್ಪಣ ದರ್ಪಘ್ನ ಗಂಡಸ್ಥಲ ವಿರಾಜಿತಂ .

ನವ್ಯಕಾಂಚನ ಪುಷ್ಪಶ್ರೀ ನಾಸಾ ಪುಟವಿರಾಜಿತಂ .. 21..

ಮಂದಹಾಸ ಪ್ರಭಾಜಾಲ ಮಧುರಾಧರ ಶೋಭಿತಂ .

ಸರ್ವಲಕ್ಷಣ ಲಕ್ಷ್ಮೀಶ ಕಂಬುಸುಂದರ ಕಂಧರಂ .. 22..

ಮಹನೀಯಮಹಾರತ್ನ ದಿವ್ಯಹಾರ ವಿರಾಜಿತಂ .

ಉದಗ್ರನಾಗ ಕೇಯೂರ ಸನ್ನದ್ಧಶುಭಕುಂಡಲಂ .. 23..

ರತ್ನಕಂಕಣ ಸಂಶೋಭಿ ಕರಾಗ್ರ ಶ್ರೀಮಹೋಜ್ವಲಂ .

ಮಹಾಮಾಣಿಕ್ಯ ಪರ್ಯಂಕ ವಕ್ಷಸ್ಥಲ ವಿರಾಜಿತಂ .. 24..

ಸಮಸ್ತ ಜಗದಾಧಾರಂ ಸ್ವರ್ಣವರ್ಣಶುಭೋದರಂ .

ಅತಿಗಾಂಭೀರ್ಯ ಸಂಭಾವ್ಯ ನಾಭೀನವ ಸರೋರುಹಂ .. 25..

ರತ್ನಶೃಂಖಲಿಕಾ ಬಂಧಲಸನ್ಮಧ್ಯಪ್ರದೇಶಿಕಂ .

ಕನತ್ ಕನಕ ಸಂವೀತ ಪೀತಾಂಬರಸಮಾವೃತಂ .. 26..

ಶೃಂಗಾರರಸ ಸಂಪೂರ್ಣ ರತ್ನಸ್ತಂಭೋಪಮೋರುಕಂ .

ರತ್ನಮಂಜೀರ ಸನ್ನದ್ಧ ಮಣಿದೀಪ ಪದಾಂಬುಜಂ .. 27..

ಭಕ್ತಾಭೀಷ್ಟಪ್ರದಂ ದೇವಂ ಬ್ರಹ್ಮವಿಷ್ಣ್ವಾದಿಸಂಸ್ತುತಂ .

ಕಟಕಾಕ್ಷವೀಕ್ಷಣೈಃ ಸ್ನಿಗ್ಧಸ್ತೋಷಯತ್ನಂಜಗತ್ಪತಿಂ .. 28..

ಸದಾನಂದಂ ಜ್ಞಾನಮೂರ್ತಿಂ ಸರ್ವಲೋಕಪ್ರಿಯಂಕರಂ .

ಶಂಕರಂ ಸಾತ್ಮಜಂ ದೇವಂ ಧ್ಯಾಯೇತ್ ಶರವಣೋತ್ಭವಂ .. 29..

ಅನತಾದಿವ್ಯಚಂದ್ರಾಗ್ನಿ ತೇಜಸಂಪೂರ್ಣವಿಗ್ರಹಂ .

ಸರ್ವಲೋಕವನರತಂ ಸರ್ವತತ್ವಾದ್ಯ ತತ್ತ್ವಗಂ .. 30..

ಸರ್ವೇಶ್ವರಂ ಸರ್ವವಿಭುಂ ಸರ್ವಭೂತಹಿತೇರತಂ .

ಏವಂಜಪಿತ್ವಾ ಹೃದಯಂ ಷಣ್ಮುಖಸ್ಯಮಹಾತ್ಮನಃ .. 31..
ಸರ್ವಾನ್ ಕಾಮಾನವಾಪ್ನೋತಿ ಸಮ್ಯಜ್ಞಾನಙ್ಚವಿಂದತಿ .

ಶುಚೌ ದೇವಶೇ ಸಮಾಸೀನಃ ಶುದ್ಧಾತ್ಮಾ ಚ ಕೃತಾಹ್ನಿಕಃ .. 32..

